                                IJ BOGIANEN

Ij Bogianen a’n dio:

      Famosa novità!

      Già tuti a lo savio

      Da doi mil’ani 'n sa.

      Riputassio franch giusta:

      Sul Po’, sul Var, sul Ren,

      A l’è na stòria frusta

              Che noi bogioma nen.

Lo san s’a l’è nen vera

      Guastalla e San Quintin,

      Pastrengh,Goito , Peschiera,

      Palestro e San Martin.

      Gëneuria farisea

      Veule accertev-ne ben?

       Lo san fin-a’n Crimea

               Che noi bogioma nen.

Còsa mai veule? Isoma 

       Na rassa d’fa fiochè,

       Che un ciò quand i piantoma

       Gnun an lo fa gavè.

       Per l’Italiana gloria

       Un dì s’butomne an tren?

       An pisto la sicòria,

             Ma noi bogioma nen.

Òh quanti afann, òh quanti

      Sudor a nìè costà

      L’impresa d’andè avanti

      Pr’aveite, o libertà!

      Òhimè, che tassa amara!

      Ahi, che crudel velen!

      Ma gnanca dòp Novara,

             Për Dio, bogioma nen.

Re Bomba e’l Diau ch’lo pluca

       Torno a Caserta a spass;

       Bòbòli a’s beiv so Duca;

       Ij taicc torno a Biagrass,

       As torna a piè Martorio

       So vei sërpent ‘n sen:

       A Albert succed Vittòrio,

             E noi bogioma nen.

Pien d’debit e pien d’crussi,

         Për devossion d’fratei,

         S’i fusso Alman o Russi

         N’avrio ringrassià mei.

         E daje, e pista, e caria,

         Ël sach a l’è già pien:

         Mandromne tut an’aria?

                 Noi ciuto, e bogianen.

La lealtà? La fede?

          Isterie d’fol- fotù,

          Esse d’Cagliostro erede

          Suprema dle virtù.

          Stòrt pas, fauste paròle,

          E la fortun-a a ven !

          Magnifiche subiòle,

                 Noi ciuto e bogianen,

